
Eodem anno Episcopus Roschildensis repertas in arce Hiortholm litteras super iure, quod ecclesia
Roschildensis habet ad arcem Haffnensem, ueterem suam possessionem, postulauit a dominis capituli
Roschildensis sibi suisque heredibus dari, non quod esset spes recuperande arcis ob longam prescriptionem,
sed ad sopiendas in futurum omnes lites, credebat easdem ab se redimendas, aut perpetua aliqua
possessione, aut certa pecuni summa, quod cum 138consultissime negaretur, grauiter in quosdam est
offensus. Auaricie morbo adeo execatus erat, ut nec postulantis impudentiam animaduerteret, nec
negantium prudentiam iuste expenderet. Ab illo namque tempore cpit palam et Lutheranus et tyrannus fieri,
quando iam tentabat non solum uiolare publica et longo usu confirmata iura, uerumetiam proprium
iusiurandum, quo se obstrinxerat, non tantum ad conseruationem priuilegiorum ac libertatum ecclesie
Roschildensis, sed etiam ad earundem defensionem aduersus quoscunque inuasores, quantumuis potentes
et uiolentos, ne boni pastoris officium negligere uideretur. |

